སློབ་ཚན་དང་པོ།  ཕྱག་བཏང་གནང་བ།

 ༡ སློབ་ཚན་འདིའི་མི་སྣ་གཙོ་བོ་སུ་ཡིན།

པཎ་ཆེན་རིན་པོ་ཆེ་ཡིན།

༢མིང་ཚིག་འགྲེལ་པ།

སྤྱན་འབེབས།— གོང་རིམ་གྱིས་འོག་རིམ་གྱི་བྱ་བར་ལྟ་ཞིབ་བྱས་པའི་ཞེ་ས།

ན་བཟའ།—གོས་ཀྱི་ཞེ་ས།  བརྣངས་པ།—མིད་པ་འགག་པ།

བག་འཁུམ།—སྙིང་སྟོབས་ཉམས་པ།  བྱུར་བུར་གཏམས།—དཔངས་མཐོན་པོ་བྱས་ནས་གང་བའི་དོན།

༣ སློབ་ཚན་འདིའི་ནང་དུ་པཎ་ཆེན་རིན་པོ་ཆེས་མགར་བ་རྡོ་རྗེ་ལ་ཕྱག་འཇུས་གནང་བའི་དོན་དག་དེ་བརྒྱུད་ནས་
དོན་ཅི་ཞིག་མཚོན་ཡོད།

རིགས་རུས་མཐོ་དམན་གྱི་དབྱེ་བ་མེད་པར་མི་ཚང་མ་འདྲ་མཉམ་ཡིན་པའི་དོན་མཚོན་ཡོད།
སློབ་ཚན་གཉིས་པ། ཡིད་དུ་འོང་བའི་ཡར་འབྲོག་གཡུ་མཚོ།

༡ རྩོམ་པ་པོ་ངོ་སྤྲོད།

སློབ་ཚན་དེའི་རྩོམ་པ་པོ་ནི་འཕྲིན་ལས་ཆོས་གྲགས་ཡིན་པ་དང་༡༩༣༧ལོར་ལྷ་ས་འཁྲུངས་

༢ མིང་ཚིག་འགྲེལ་པ།

དཀན་གཟར།—རི་ངོས་གཟར་པོའི་དོན།    གཡུ་དྲུང་།—བཀྲ་ཤིས་པའི་རྟགས་མཚན་ཞིག

སྐྱི་གཡའ་བ།—འཇིགས་སྐྲག་ཆེན་པོ་བྱུང་བའི་དོན།  སྰ་ལའི་སྨན་ལྗོངས།—བོད་ལྗོངས།
ཨན་ད་རྙིལ།—རིན་པོ་ཆེ་སྔོན་པོ་ཞིག་གི་མིང་།    ས་འཛིན།—རི་བོ།

ཀུན་གསལ་བུ་མོ།—ནམ་མཁའ།  སྔོ་སངས་མ།—ནམ་མཁའ།  སུམ་རྩེན།—ལྷ་ཡུལ།

འཛིན་མ།—ས་གཞི།  

༣ གཤམ་གྱི་བརྗོད་ཚིག་ནང་གི་དཔེ་དང་དཔེ་ཅན་དབྱེ་དགོས།

①རྩེ་མོ་ནམ་མཁའ་དབྱིངས་སུ་ཟུག་པའི་དཀན་གཟར་རི་བོའི་ལྡེབས་ཀྱི་གཡ་དྲུང་གི་རི་མོ་དང་འདྲ་བའི་ལམ་ཕྲན་

རིང་མོ་མཐོང་བ་ཙམ་གྱིས་སྐྱི་གཡའ་བར་གྱུར།

དཔེ།—གཡ་དྲུང་གི་རི་མོ་  དཔེ་ཅན།—ལམ་ཕྲན་རིང་མོ་

②ཡར་འབྲོག་སྐྱེ་བོ་ཀུན་གྱི་ཡིད་དབང་འཕྲོག་པའི་སྲབ་འཇམ་ཡང་བའི་རབ་སྔོའི་གོས་བཟང་བཀླུབས་པའི་མཛེས་མ་
དེས་ཀྱང་ས་མཐོའི་ཁ་བའི་ལྗོངས་ཀྱི་གྲང་རེག་བཟོད་དཀའ་བར་མཐོང་ནས་རབ་དཀར་ཆབ་རོམ་སྲིན་བལ་གྱི་མལ་
འཇམ་ནང་དུ་བདེ་བའི་དྲོད་འབའ་ཞིག་ལ་ཡིད་ཚེམ་པར་མནལ་བའི་ངང་ཚུལ་ཇི་ལྟབུ་གནས།

དཔེ—རབ་སྔོའི་གོས་བཟང་བཀླུབས་པའི་མཛེས་མ།   དཔེ་ཅན—། གཡུ་ཡི་མཚོ་མོ།

དཔེ—སྲིན་བལ།      དཔེ་ཅན།—རབ་དཀར་ཆབ་རོམ།

༤ བོད་ཀྱི་མཚོ་ཆེན་བཞི་ནི་མ་ཕམ་གཡུ་མཚོ་དང་། ཡར་འབྲོག་གཡུ་མཚོ། གནམ་མཚོ་ཕྱུག་མོ།  ཨ་མདོའོ་མཚོ་

སྔོན་པོ་བཅས་ཡིན།

༥ 《ཡིད་དུ་འོང་བའི་ཡར་འབྲོག་གཡུ་མཚོ》ཞེས་པའི་རྩོམ་ཡིག་དེའི་རྩོམ་ལུས་ནི་བཅད་ལྷུག་སྤེལ་མ་ཡིན།

༦ ཡར་འབྲོག་གཡུ་མཚོ་ཞེས་པའི་མིང་ཇི་ལྟར་ཐོག་པ་ཡིན།
མཚོ་དེའི་གནས་ཡུལ་ནི་བོད་ཀྱི་ཁྲི་སྐོར་བཅུ་གསུམ་གྱི་ཡ་གྱལ་ཡར་འབྲོག་སྟག་ལུང་ཁྲི་དཔོན་གྱི་མངའ་ཁོངས་སུ་གཏོགས་པས་ན་ཡར་འབྲོག་གཡུ་མཚོ་ཞེས་ཐོགས་པའོ།

སློབ་ཚན་གསུམ་པ། སྤྲིན་ལ་བལྟས་ནས་གནམ་གཤིས་བརྟག་པ།

༡ ཁད།—འདིར་དལ་བུའམ་ག་ལེར་ཞེས་པའི་དོན།  མཆེད—རྒྱ་ཆེ་བ་་ཁྱབ་པ་དང་ ཁྱབ་ཁོངས་མྱུར་དུ་ཇེ་ཆེར་

སོང་བའི་དོན།    ཆུ་འཛིན—སྤྲིན་གྱི་མངོན་བརྗོད།
༢ གཤམ་གྱི་གཏམ་དཔེའི་གོ་དོན་ཤོད་ཤེས་པ་དགོས།

①ཉི་མའི་འཇའ་གུར་ཆར། ཟླ་བའི་འཇའ་གུར་རླུང།

ཉི་མར་འཇའ་གུར་ཤར་ན་ཆར་པ་འབབ་རྒྱུ་དང་ཟླ་བ་འཇའ་གུར་ཤར་ན་རླུང་དྲག་པོ་འཚུབ་པའི་ལྟས་ཡིན་ཞེས་པའི་དོན།

②ཤར་འཇའ་འབྲུག ནུབ་འཇའ་ཆར་ ཞེས་པ་ནི་འཇའ་ཤར་ནས་ཤར་ན་འབྲུག་སྒྲ་གྲགས་པ་ཙམ་ལས་མི་འབབ་པ་

པ་དང་། འཇའ་ནུབ་ནས་ཤར་ན་ཆར་པ་ཆེན་པོ་འབབ་རྒྱུ་རེད་ཟེར་བའི་དོན།
③ ཞོགས་སྔ་མོའི་སྤྲིན་དམར་ཆུ་ཡིན། དགོང་ཕྱི་དྲོའི་སྤྲིན་དམར་མེ་ཡིན།ཞེས་པ་ནི་ཞོགས་པ་མཚམས་སྤྲིན་ལྡང་ན་

གནམ་འཐིབས་ཏེ་ཆར་པ་འབབ་པའི་རྟགས་ཡིན་པ་དང་། དགོང་མོ་མཚམས་སྤྲིན་ལྡང་ན་ཉིན་འགའ་རིང་ལ་གནམ་

ཐང་བའི་རྟགས་ཡིན་ཞེས་པའི་དོན།

སློབ་ཚན་བཞི་པ།  བོད་ཡིག་ཡིག་གཟུགས་འཕེལ་འགྱུར་སྐོར་གླེང་བ།
༡ གཞས་ཡང་ཁང—རྒྱུ་དང་རྒྱ་ཁྱོན་སོགས་ཀྱི་ཚད་དང་ཡོན་ཏན་འཇལ་མི་ནུས་པའི་ཁང་བཟང་།

༢ པུར་རྒྱལ།—བོད། ༣ སྣོད་བཅུད—ཕྱི་འཇིག་རྟེན་གྱི་སྣོད་དང་ནང་བཅུད་ཀྱི་སེམས་ཅན།
༤ དབུ་མེད་ཡིག་གཟུགས་ཀྱི་གཞུང་ལུགས་གཉིས་ནི་གང་དང་གང་ཡིན།
ལི་ལུགས་དང་ལྡན་ལུགས་གཉིས་ཡིན།

༥ ད་ལྟ་སྤྱོད་བཞིན་བཞིན་པའི་དབུ་མེད་ཀྱི་རྩ་བའི་རྨང་གཞི་ནི་གང་ཡིན།

ལྡན་ལུགས་ཡིན།

༦ དབུ་མེད་ཀྱི་བྱེ་བྲག་ཡིག་གཟུགས་གཙོ་ཆེ་བ་གང་དང་གང་ཡོད།

ཚུགས་ཐུང་། དཔེ་ཚུགས་། འབྲུ་ཚ། འཁྱུུག་ཡིག།

༧ དབུ་མེད་ཀྱི་ཡིག་གཟུགས་ལྡན་ལུགས་ཞེས་པ་དེ་བཙན་པོ་སུའི་སྐབས་ཀྱི་མཁས་དབང་སུ་ཡི་ཕྱག་རྒྱུན་ཡིན།
དབུ་མེད་ཀྱི་ཡིག་གཟུགས་ལྡན་ལུགས་ཞེས་པ་དེ་ནི་བཙན་པོ་ཁྲི་སྲོང་ལྡེ་བཙན་སྐབས་ཀྱི་ལོ་ཙ་བ་ལྡན་མ་རྩེ་མངས་ཀྱི་

ཕྱག་རྒྱུན་ཡིན།

༨ དབུ་མེད་ཀྱི་བྱེ་བྲག་ཚུགས་ཐུང་ཞེས་པ་དེ་ཐོག་མར་ག་དུས་གསར་གཏོད་གནང་བ་ཡིན།

དབུ་མེད་ཀྱི་བྱེ་བྲག་ཚུགས་ཐུང་ཞེས་པ་དེ་ནི་ཐོག་མར་སྤྱི་ལོ་དུས་རབས་བཅོ་ལྔ་པའི་མཚམས་སུ་རྒྱལ་རྩེ་སྡེ་སྲིད་རབ་བརྟན་ཀུན་བཟང་ཟཕགས་ཀྱི་གསར་གཏོད་གནང་བ་ཡིན།

༩ དུས་རབས་བཅུ་པའི་མཇུག་ཏུ་ཡིག་མཁན་པ་སྒྲོ་གཉའ་ཁྲི་ཟེར་བས་སྔར་གྱི་རྡོ་རིང་ཡི་གེ་ལ་དཔེ་བྱས་ནས་ཡིག་

གཟུགས་ལེགས་བཅོས་བཏང་བ་དེའི་མིང་ལ་གང་ཟེར།

ཡིག་གཟུགས་དེ་ལ་བར་གསར་ཞེས་ཟེར།

སློབ་ཚན་ལྔ་པ།  བོད་ཀྱི་པར་སྐྲུན
༡ 《བོད་ཀྱི་པར་སྐྲུན》ཞེས་པའི་རྩོམ་པ་པོ་ནི་དུང་དཀར་བློ་བཟང་འཕྲིན་ལས།

༢ 《བོད་ཀྱི་པར་སྐྲུན》ཞེས་པ་དེ་གང་ལས་བདམས་པ་ཡིན།

དེ་ནི《དུང་དཀར་བློ་བཟང་འཕྲིན་ལས》ལས་བདམས་པ་རེད།

༣ གོང་མ་སུའི་སྐབས་ལ་སུ་དང་སུས་བོད་དུ་ཡོད་པའི་བཀའ་བསྟན་ཡོངས་རྫོགས་གཅིག་བསྡུས་བྱས་ནས་ཆ་ཚང་ཞིག་

ཐོག་མར་བཟོས་པ་རེད།

ཡོན་རྒྱལ་རབས་ཀྱི་གོང་མ་ཨུ་ཙུང་ཧའེ་ཧྲན་གྱི་སྐབས་སུ་དབུས་པ་བློ་གསལ་བྱང་ཆུབ་ཡི་ཤེས་དང་བཅོམ་ལྡན་རིག་

པའི་རལ་གྲི་གཉིས་ཀྱིས་བོད་དུ་ཡོད་པའི་བཀའ་འགྱུར་དང་བསྟན་འགྱུར་ཡོངས་རྫོགས་གཅིག་བསྡུས་བྱས་ནས་ཆ་

ཚང་ཞིག་ཐོག་མར་བཟོས་པ་ཡིན།

༤ གོང་མ་སུས་ཡུལ་གང་དུ་བོད་ཡིག་གི་བཀའ་འགྱུར་ཟངས་པར་དེ་ཐོག་མར་པར་བརྐོས་གནང་བ་རེད།

གོང་མ་ཡུང་ལོས་ནན་ཅིང་དུ་བོད་ཡིག་བཀའ་འགྱུར་ཟངས་པར་དེ་ཐོག་མར་པར་བརྐོས་གནང་བ་རེད།

༥ གཤམ་གྱི་མི་སྣ་འདི་དག་གིས་བོད་ཀྱི་པར་སྐྱུན་ལ་མཛད་རྗེས་ཅི་ཞིག་བཞག་ཡོད།
①མི་དབང་གྲགས་པ་རྒྱལ་མཚན།—དེས་ཐོག་མར་ས་སྐྱ་གོང་མ་ལྔའི་གསུང་འབུམ་དཔར་བརྐོས་བྱས།

②སྣེའུ་རྫོང་དཔོན་ནམ་མཁའ་བཟང་པོ། —དེས་སྦྱིན་བདག་བྱས་ནས་ཙོང་ཁ་པའི་གསུང་འབུམ་ཆ་ཚང་དཔར་

བརྐོས་བྱས།

③གོང་མ་ཡུང་ལོ། —དེས་ནན་ཅིང་དུ་བོད་ཡིག་གི་བཀའ་འགྱུར་ཟངས་དཔར་དེ་ཐོག་མར་དཔར་བརྐོས་བྱས།

༦ དགའ་ལྡན་པར་རྙིང་ཟེར་བ་དེ་གང་ལ་ངོས་འཛིན་དགོས་དེ་ལས་དཔར་བའི་དཔེ་ཆ་ལ་ཁྱད་ཆོས་ཅི་ཞིག་ཡོད།
སྣེའུ་རྫོང་དཔོན་ནམ་མཁའ་བཟང་པོས་སྦྱིན་བདག་བྱས་ནས་ཙོང་ཁ་པའི་གསུང་འབུམ་ཆ་ཚང་དཔར་བརྐོས་བྱས་པའི་དཔར་ཤིང་དེར་ཡོངས་གྲགས་སུ་དགའ་ལྡན་དཔར་རྙིང་ཞེས་ཟེར། དེའི་ཁྱད་ཆོས་ནི་དཔར་ཤིང་གི་འགོར་ཡོད་པའི་

ལྷ་སྐུ་རྣམས་མགོ་བོ་ཆེ་ཞིང་སྐེད་པ་དང་རྐང་ལག་ཕྲ་བ། སྟོད་ཞེང་ཆེ་བ་བཅས་བརྐོས་རིས་དེ་ཙམ་ལེགས་པོ་མེད་རུང་།

དཔར་ཡིག་གི་ཡིག་གཟུགས་ནི་ཟངས་པར་དང་ཁྲོ་དཔར་ཐོག་བཀོད་པའི་ཡིག་གཟུགས་ནང་ལྟར་ཧ་ལས་དགོས་པའི་
ལག་རྩལ་མེད།

༧ བོད་ཀྱི་པར་ཁང་ཆེ་ཤོས་བཞི་འཛུགས་མཁན་དང་ གནས་ཡུལ། བྱུང་བའི་དུས་ཚོད་སོགས་གཤམ་གྱི་རེའུ་

མིག་ཏུ་འབྲི་དགོས།

	པར་ཁང་གི་མིང་།
	འཛུགས་མཁན།
	གནས་ཡུལ།
	དུས་ཚོད།

	སྣར་ཐང་པར་ཁང་།
	ཕོ་ལྷ་བ་བསོན་ནམས་སྟོབས་རྒྱལ།
	བོད་གཞི་རྩེ།
	༡༧༤༡ལོར།

	སྡེ་དགེ་པར་ཁང་།
	སྡེ་དགེ་རྒྱལ་པོ་བསྟན་པ་ཚེ་རིང་།
	སི་ཁྲོན་དཀར་མཛེས།
	༡༧༤༤ལོར།

	ཅོ་ནེ་པར་ཁང་།
	ཅོ་ནེ་དཔོན་བསྟན་སྲུང་ཚེ་རིང་དང་

མེ་མོ་རིན་ཆེན་དཔལ་འཛོམས།
	ཀན་སུའུ་ཅོ་ནེ།


	༡༧༥༢ལོར།

	ཞོལ་པར་ཁང་།
	ཏྰ་ལའི་སྐུ་ཕྲེང་བཅུ་གསུམ་པ་ཐུབ་བསྟན་

རྒྱ་མཚོ།
	པོ་ཏྰ་ལའི་ཞོལ།
	དུས་རབས་ཉི་ཤུ་

པའི་མགོར།


༨ བོད་ཡིག་པར་སྐྲུན་གྱི་ལས་རིགས་དེ་ཐོག་མར་དར་བའི་དུས་ཚོད་ནི་ག་དུས་ཡིན།

མིང་རྒྱལ་རབས་ཀྱི་གོང་མ་ཡུང་ལོའི་དུས་སུ།

༩ ཟངས་པར་ཁྲོ་པར་ལུགས་བརྒྱབ་ནས་བརྐོ་རྒྱུ་ནི་ཤིང་པར་ལས་སྟབས་བདེ་ཡང་། བོད་དུ་ལག་རྩལ་དེ་དར་མེད་པའི་

རྒྱུ་མཚན་ནི་སྐབས་དེར་བོད་དུ་ཟངས་དང་ཁྲོ་ཡི་གཏེར་ཁ་དཀོན་པའི་རྐྱེན་གྱིས་ཡིན།
སློབ་ཚན་དྲུག་པ། ཀྲུང་གོའི་རྡོ་ཟམ་གཞུ་དབྱིབས་ཅན།
༡ 《ཀྲུང་གོའི་རྡོ་ཟམ་གཞུ་དབྱིབས་ཅན》ཞེས་པའི་རྩོམ་ཡིག་ནང་དཔེ་དྲངས་པའི་གསལ་བཤད་བྱས་པ་མ་ཟད་

གྲངསའགོད་པ་དང་དཔེ་འགོད་པ་སོགས་གསལ་བཤད་བྱེད་ཐབས་བཀོལ་ཡོད།

༢ ཀྲའོ་ཀྲོའུ་ཟམ་པ་དེ་གང་དུ་གནས་ཡོད་པ་དང་། དུས་ནམ་ཞིག་ལ་བསྐྲུན་ནས་ད་བར་ལོ་ངོ་ཇི་ཙམ་གྱི་ལོ་རྒྱུས་

ལྡན་ཡོད་

ལན ཀྲའོ་ཀྲོའུ་ཟམ་པ་དེ་ནི་ཞོ་ཧེ་ཆུ་བའི་སྟེང་དུ་གནས་ཡོད་པ་དང་དེ་ནི་སྤྱི་ལོ་༦༠༥ལིའོ་ཡས་མས་སུ་བསྐྲུན་པ་དང་

ད་ལྟའི་བར་དུ་ལོ་༡༣༠༠ལྷག་ཙམ་གྱི་ལོ་རྒྱུས་ལྡན་ཡོད།
༣ ཀྲའོ་ཀྲོའུ་ཟམ་པ་དེའ་ཇུས་བཀོད་བྱེད་མཁན་གཙོ་བོ་སུ་ཡིན།

ཟམ་པ་དེའི་ཇུས་བཀོད་བྱེད་མཁན་གཙོ་བོ་ནི་ལིས་ཁྲུན་ཞེས་པའི་ཕུལ་དུ་བྱུང་བའི་ལག་ཤེས་པ་དེ་ཡིན།

༤ ལུའུ་ཀོའུ་ཟམ་པ་དེ་གང་དུ་གནས་པ་དང་དུས་ནམ་ཞིག་ལ་བསྐྲུན་པ་ཡིན།

ལུའུ་ཀོའུ་ཟམ་པ་དེ་ནི་ཡུན་ཏིང་ཆུ་བོའི་སྟེང་དུ་གནས་ཡོད་པ་དང་དེའི་སྤྱི་ལོ་༡༡༨༩ལོ་ནས་༡༡༩༢ལོའི་བར་དུ་བསྐྲུན་པ་ཡིན།

༥ ལོ་རྒྱུས་དེབ་ཐེར་དུ་འཁོད་པའི་ཆེས་སྔ་བའི་རྡོ་ཟམ་གཞུ་དབྱིབས་ཅན་དེ་གང་ཡིན།
ལོ་དབྱང་གྲོང་ཁྱེར་ཉེ་འདབས་ཀྱི་འགྲུལ་ལམ་ཟམ་པ།

༦ སྔར་ཟམ་པ་བཙུགས་པ་ནས་ད་ལྟའི་བར་བེད་སྤྱོད་གཏོང་མུས་ཡིན་པའི་རྡོ་ཟམ་ནིགང་ཡིན།
ཧོ་པེ་ཞིང་ཆེན་ཀྲའོ་རྫོང་གི་ཀྲའོ་ཀྲའུ་ཟམ་པ།

༧ རང་རྒྱལ་མི་དམངས་ཀྱིས་བཙན་རྒོལ་བྱེད་པར་ལོ་རྒྱུས་ཀྱི་དོན་སྙིང་ལྡན་པའི་ཟམ་པ་ནི་གང་ཡིན།

པེ་ཅིང་ཉེ་འདབས་ཀྱི་ལུའུ་ཀོའུ་ཟམ་པ།

༨ འཛམ་གླིང་དུ་རིང་ཤོས་ཡིན་པའི་ཟམ་གདུང་གཞུ་དབྱིབས་གཅིག་ཅན་ནི་གང་ཡིན།

ཡུན་ནན་ཞིང་ཆེན་དུ་ཡོད་པའི་འཇའ་ཚོན་ཟམ་ཆེན་ཡིན།

སློབ་ཚན་བདུན་པ།  རྩྭ་ཐང་།
༡ 《རྩྭ་ཐང》ཞེས་པའི་རྩོམ་པ་པོ་ནི་མིག་དམར་དབང་འདུས་ཡིན།

༢ རྩྭ་ཐང་དུ་རྩྭའམ་སྔོ་སྐྱེ་བར་མཁོ་བའི་ཆ་རྐྱེན་གཙོ་བོ་གང་དག་ཡོད།

རྩྭ་ཐང་དུ་རྩྭའམ་སྔོ་སྐྱེ་བར་མཁོ་བའི་ཆ་རྐྱེན་གཙོ་བོ་ནི་གནམ་གཤིས་དང་ས་རྒྱུའི་ཆ་རྐྱེན་།སྐྱེ་དངོས་ཀྱ་ཆ་རྐྱེན།

མིའི་བྱ་འགུལ་སྣ་ཚོགས་བཅས་སོ།
༣ རྩྭ་ཐང་ཇེ་ཞན་ནམ་ཇེ་སྡུག་ཏུ་འགྲོ་བའི་སྣང་ཚུལ་ཚབས་ཆེ་ཤོས་གང་ཡིན།

དེ་ནི་རྩྭ་ཐང་བྱེ་ས་དང་ས་ནག་ཏུ་གྱུར་བ་དེ་ཡིན།

༤ བྱི་ལོང་དང་ཨ་བྲ་སོ་སོའི་གཉེན་པོ་གང་དང་གང་ཡིན།

བྱི་ལོང་གི་གཉེན་པོ་ནི་སྲེ་མོང་དང་ཨ་བྲའི་གཉེན་པོ་ནི་ཝ་མོ་ཡིན།

༥ སྔོ་ཁེབས་ཀྱི་གྲུབ་ཆ་གཙོ་བོའི་གྲས་སུ་ཤིང་ཕྲན་དང་རྩྭ་རིགས་། ལྡུམ་བུ་སོགས་ཡོད་

༦ གཅན་གཟན་་གྱི་རིགས།—གཟིག་ སྤྱང་ཀི སེང་གེ་ སྟག་ དོམ་ འཕར་བ་ ཝ་མོ དྲེད་མོང་། གཡི་དཀར་བཅས་སོ།
༧ རི་དྭགས་ཀྱི་རིགས་—རྐྱང་ འབྲོང་ གླ་བ་ གཙོད་ ཤྰ་བ་ གནའ་བ་བཅས་་སོ།

༨ འོ་འཐུང་ཁུངས་འདྲུའི་སྲོག་ཆགས་ཀྱི་མིང་—ཨ་བྲ་ བྱི་ལོང་ བྱི་བ་ འཕྱི་བ་བཅས་སོ།

༩ འདབ་ཆགས་ཀྱི་རིགས་—བྱ་གླག འུག་པ་ ནེ་ལེ་ ཁྲ་ ཐང་དཀར་ རྒོད་བཅས་སོ།

སློབ་ཚན་བརྒྱད་པ། གཙོད།
༡ རྩོམ་པ་པོ་ཟླ་བ་ཚེ་རིང༌གིས་བརྩམས་པའི་གསལ་བཤད་རྩོམ་ཡིག་གཅིག་ཡིན།
༢ མིང་ཚིག་འགྲེལ་པ་

ཁ་དབྲག  ཉིས་མཚེས་སུ་སྐྱེས་པ་སྟེ་རྨིག་པ་ཁ་དབྲག་ལྟུའོ།  བང་ཁ་ རྒྱུགས་ཤུགས་སམ་རྒྱུག་རྩལ་ལ་ཟེར།

བསྒྲལ་བ་ ཐར་བར་བྱེད་པའམ་འདོན་པར་བྱེད་པའི་དོན། བང་མཛོད་ རྒྱུ་ནོར་ཉར་ཚགས་བྱེད་པའི་ཁང་པའི་མིང།

༣ གཙོད་ཅེས་པའི་རྩོམ་ཡིག་ནང་གཙོ་བོ་གསལ་བཤད་བྱེད་ཐབས་གང་སྤྱད་ཡོད།

དེའི་ནང་ལུང་འདྲེན་པའི་གསལ་བཤད་བྱེད་ཐབས་དང་གྲངས་འགོད་པའི་གསལ་བཤད་བྱེད་ཐབས་བཀོད་ཡོད།

༤ གཙོད་ནི་སྲོག་ཆགས་གང་གི་ཁོངས་སུ་གཏོགས།  གཙོད་ནི་རྨིག་པ་ཁ་དབྲག་གི་སྡེ་བ་གླང་གི་ཁོངས་སུ་གཏོགས།

༥ གཙོད་ལ་མཚོ་བོད་མཐོ་སྒང་གི་དམིགས་བསལ་གྱི་རི་དྭགསས་ཤིག་རེད་ཅེས་བརྗོད་དོན་གང་ཡིན། 
ལན་ཞུ།གཙོད་ནི་མཚོ་བོད་མཐོ་སྒང་ཁོ་ནར་འཚོ་སྡོད་བྱེད་པ་ལས་ཡུལ་གྲུ་གཞན་དུ་མང་པོ་མཐོང་རྒྱུ་མེད་པས་ན་དེ་ལྟར་བརྗོད་པ་ཡིན།

༦ འཛམ་གླིང་དུ་གཙོད་ལ་རིན་ཐང་དང་སྐད་གྲགས་ཆེ་བའི་རྒྱུ་མཚན་གཙོ་བོ་གང་ཡིན། 

གཙོད་ཀྱི་ཁུ་ལུ་དང་རྭ་ཅོ་སོགས་ལུས་སྟེང་གི་ཆ་ཤས་མང་པོར་འཚོ་བའི་སྤྱོད་སྒོ་དང་དཔལ་འབྱོར་གྱི་རིན་ཐང་ཆེན་པོ་ལྡན་པས་སོ། 

༧གཙོད་ནི་དུས་གང་ཙམ་ནས་རི་སྐྱེས་སྲོག་ཆགས་སྲུང་སྐྱོང་བྱེད་པའི་རྒྱལ་སྤྱིའི་སྤྱི་ཆིངས་སུ་ཚུད་པ་ཡིན།  ལན་ཞུ། སྤྱི་ལོ༡༩༧༥ལོའི་ཟླ༧ཚེས༡ཉིན།

༨རང་རྒྱལ་གྱི་གཙོད་གནས་ཡུལ་གྱི་སྲུང་སྐྱོང་གི་ས་ཁུལ་འདི་གང་དུ་གཏན་འཁེལ་བྱས་ཡོད། 

ཤིན་ཅང་ས་ཁོངས་ཀྱི་རི་བོ་ཨ་ཆེན་དང༌།མཚོ་སྔོན་ཁོངས་གཏོགས་ཀྱི་ཨ་ཆེན་གངས་རྒྱབ།བོད་ལྗོངས་ཀྱི་བྱང་ཐང་ཁུལ་བཅས་ཡིན། 

༩རྩོམ་ཡིག་འདིའི་ནང་གཙོད་སྲུང་སྐྱོབ་ཆེད་དུ་རང་གི་ཚེ་སྲོག་ཀྱང་བཏང་བའི་དཔའ་བོ་སུ་དང་སུ་དྲངས་འདུག ལན་ཞུ། མཚོ་སྔོན་ཞིང་ཆེན་འབྲི་སྟོད་རྫོང་གི་རྫོང་ཨུད་ཧྲུའུ་ཅི་གཞོན་པ་ རྒྱས་བཟང་བསོད་ནམས་དར་རྒྱས་དང༌། བོད་རང་སྐྱོང་ལྗོངས་ཉི་མ་རྫོང་གི་ནགས་ལས་ཉེན་ རྟོག་པ་ནོར་བུ་གཡུ་རྒྱལ་གཉིས་དྲངས་འདུག 

སློབ་ཚན་དགུ་པ།   མི་དམངས་ཤེས་རབ་རྩལ་གྱིས་དགེ་མཚན་གསར་དུ་བསྐྲུན་པ་

༡ རྩོམ་པ་པོ་བསྟན་པ་རྒྱ་མཚོས་བརྩམས་པའི་ལུས་བཅད་ལྷུག་སྤེལ་མར་བརྟེན་པའི་སྙན་འཇེབས་ལྡན་པའི་ལྷུག་རྩོམ་

ཞིག་ཡིན།

༢ དཔེ་དང་དཔེ་ཅན་ངོས་བཟུང་བ།

འཆིང་ཐག་ནི་བདུད་ཀྱི་ཞགས་པ་བཞིན་དམ་པ  དཔེ་ཅན་འཆིང་ཐག་དང། དཔེ་བདུད་ཀྱི་ཞགས་པ།

བཙན་གནོན་ནི་མཚོ་ཡི་རྦ་རླབས་བཞིན་ཕྱུར་བ།   དཔེ་ཅན་ནི་བཙན་གནོན་དང། དཔེ་ནི་མཚོ་ཡི་རྦ་རླབས།

རྨ་ཀླུང་ནི་དར་སྔོན་བརྐྱངས་པ་བཞིན་རང་དགར་འཐེནཔ།  དཔེ་ཅན་ནི་རྨ་ཀླུང་དང་། དཔེ་ནི་དར་སྔོན་བརྐྱངས་པ།

གནམ་ལྕགས་ལྟ་བུའི་དཔའ་ངར།     དཔེ་ཅན་ནི་དཔའ་ངར། དཔེ་ནི་གནམ་ལྕགས།

ཐོར་རླུང་ལྟ་བུའི་དྲག་ཤུལ།    དཔེ་ཅན་ནི་དྲག་ཤུལ།  དཔེ་ནི་ཐོར་ཀླུང༌།

སློབ་ཚན་བཅུ་པ། མདོ་ཁམས་ཀོང་རྩེད་ར་བའི་ཡུལ་ལྗོངས་

༡ བཀྲ་ཤིས་བསྟན་པའི་ཉི་མས་བརྩམས་པའི་རང་བྱུང་མཛེས་ལྗོངས་དང་ཡུལ་སྲོལ་
གོམས་གཤིས་བྲིས་པའི་ལྷུག་རྩོམ་ཞིག་ཡིན།

༢  འབྲི་ཆུའི་ཆུ་མགོ་གང་དུ་ཡོད། དེའི་མིང་གཞན་ལ་གང་ཟེར། 

ལན།དེའི་ཆུ་མགོ་ནི་བོད་གངས་ཅན་སེམས་སྨད་པམཐོར་ཡོད་པ་དང་དེའི་མིང་གཞན་ལ་ཆུ་བོ་གསེར་ལྡན་དུ་འབོད། 

༣ ཡུལ་དེའི་མི་རྣམས་ཀྱིས་ལོ་ཏོག་གཙོ་བོ་གང་ཐོན་སྐྱེད་བྱེད་ཀྱི་ཡོད། 

ལན། གྲོ་ནས་སྲན་གསུམ་གྱིས་མཚོན་མ་རྨོས་ལོ་ཏོག་དང༌། ཁྲེ། བྲ་བོ་ཡིན། 

༤ ཁོ་ཚོས་ཤ་རིགས་གཙོ་བོ་གང་ཟ་གི་ཡོད།ཁོ་ཚོའི་སྣུམ་རྒྱུ་གཙོ་བོ་གང་ཡིན།

ལན། ཤ་གཙོ་བོ་ཕག་ཤ་ཟ་ལ་སྣུམ་རྒྱུ་གཙོ་བོ་ནི་སྟར་ཁ་བརྡུངས་ནས་བཅོས་ཀྱི་ཡོད།

༥ མདོ་སྨད་ཀོང་རྩེད་ར་བའི་མིང་གཞན་ལ་གང་ཟེར་གྱི་འདུག་གམ། 

ལན། མིང་གཞན་ལ་ཀོང་ཇོ་ར་བ་དང་སྤོང་རྩི་ར་བ་ཡང་ཟེར་གྱི་འདུག 

༦ ཀོང་ཇོ་ར་བ་ཟེར་དོན་གང་ཡིན། 

ལན།ཤོད་སྲོལ་ལྟར་ན་སྔོན་རྒྱ་བཟའ་བོད་དུ་བྱོན་སྐབས།ཡར་ལམ་ས་དེར་སྤྲོ་བ་སྐྱེསཏེ་རྩེད་འཇོར་རོལ་བའི་ར་བ་ཡིན་པས་ན་མིང་དེ་ལྟར་བཏགས་པ་ཡིན་ཟེར། 

སློབ་ཚན་བཅུ་གཅིག་པ། རྒྱ་བོད་མཐུན་ལམ་གྱི་ལོ་རྒྱུས་དཔང་རྟགས།
༡ མིང་ཚིག་འགྲེལ་པ།

དཀར་གསུམ་ ཞོ་དང་འོ་མ་མར་བཅས་གསུམ་མོ།  བད་ཀ  ཁང་ཐོག་པུ་ཤུའི་འདབས་སྣེ་

པུར་རྒྱལ་  སྔར་བོད་ཡུལ་གྱི་མིང་། གཤེགས་  སོང་བའི་དོན།  མཛད་འཕྲིན  ལས་དོན།
༢  དཔལ་ཞ་ལུ་གསེར་ཁང་དེ་ཆག་ཡུལ་གང་ཡིན་པ་དང་།  དཔལ་ཞ་ལུ་དགོན་པའི་རྟེན་གྱི་གཙོ་བོ་གང་ཡིན།

ལན་ཞུདཔལ་ཞ་ལུ་དགོན་པ་དེ་ནི་བོད་ལྗོངས་གཞི་རྩེ་གྲོང་ཁྱེར་རྒྱ་མཚོ་ཤང་གི་ཁོངས་སུ་ཆགས་ཡོད་པ་དང་དེའི་རྟེན་གྱི་གཙོ་བོ་ནི་སྤྱན་རས་གཟིགས་ཁ་སར་པ་ཎི་ཡིན།

༣ བོད་ཀྱི་མཁས་པ་མི་གསུམ་ནི་གཙང་རབ་གསལ་དང་གཡོ་དགེ་འབྱུང་ཤྰཀྱ་མུ་ནེ་བཅས་ཡིན།

༤རྟེན་གསུམ་ནི་སངས་རྒྱས་ཀྱི་གཟུགས་ གསུང་གི་རྟེན་ཆོས་ཀྱ་གཟུགས་ ཐུག་གི་རྟེན་མཆོད་རྟེན་བཅས་སོ།

༥ ཞ་ལུ་གསེར་ཁང་ཕྲ་མོ་ཞེས་པ་ནི་དུས་རབས་བཅུ་གཅིག་པའི་དུས་མགོར་བླ་མ་ལོ་སྟོན་རྡོ་རྗེ་དབང་ཕྱུག་གི་
དངོས་སློབ་ལྕེ་བཙུན་ཤེས་རབ་འབྱུང་གནས་ཀྱིས་བཞེངས་པ་རེད།

༦ ཞ་ལུ་གཙུག་ལག་ཁང་ནི་ལྕེ་བཙུན་ཤེས་རབ་འབྱུང་གནས་ཀྱིས་རང་གི་བླ་མ་ལོ་སྟོན་རྡོ་རྗེ་དབང་ཕྱུག་ལ་བདག་
གིས་བླ་མའི་མདའ་བསྙེག་པར་གནས་གཞི་ཞ་ལུ་ཙམ་ཞིག་བརྩིགས་པར་ཞུ་ཞུས་པར་གནང་བ་ཐོབ་སྟེ་བཞེངས་པ་ཡིན་ལ་ཞ་ལུ་ཞེས་པ་ནི་ལོ་ཏོག་སོགས་ཀྱི་ཁ་གསར་དུ་འབུས་པའི་མྱུ་གུའི་མིང་ཡིན།
༧ བོད་རྒྱལ་ཞེ་གཉིས་པ་གླང་དར་མའི་སྐབས་བོད་ལ་ལོ་རྒྱུས་ཐོག་འཕོ་འགྱུར་ཆེ་བའི་དོན་ཅི་ཞིག་བྱུང་ཡོད།

ལན་ཞུ  དར་མ་འུ་དུམ་བཙན་གྱི་དབུས་གཙང་ཁུལ་དུ་འདུལ་བའི་བསྟན་པ་བསྣུབས་པའི་དོན་ཆེན་བྱུང་ཡོད།

སློབ་ཚན་བཅུ་གཉིས་པ། གནའ་རབས་རིག་གནས་སྒྱུ་རྩལ་གྱི་བང་མཛོད། ཏུན་ཧོང་།
༡  གནའ་རབས་རིག་གནས་སྒྱུ་རྩལ་གྱི་བང་མཛོད—ཏུན་ཧོང་། ཞེས་པའི་སློབ་ཚན་གྱི་རྩོམ་སྟངས་གང་ཡིན།

ལན་ཞུ  དེ་ནི་ཡུལ་སྐོར་ཟིན་ཐོའི་རྩོམ་སྟངས་ཀྱི་ཁོངས་སུ་གཏོགས།

༢  མོ་ཀོ་བྲག་ཕུག་དེ་ས་ཆ་གང་ན་ཡོད།

ལན་ཞུ  དེ་ནི་ཀན་སུའུ་ཞིང་ཆེན་གྱི་ཏུན་ཧོང་རྫོང་མཁར་གྱི་ཤར་ལྷོའི་ཕྱོགས་སུ་ཡོད།

༣  མོ་ཀོ་བྲག་ཕུག་དེ་རྒྱལ་རབས་གང་གི་སྐབས་སུ་བཟོ་སྐྲུན་བྱེད་འགོ་བརྩམས་ཤིང་  

རྒྱལ་རབས་གང་དག་བརྒྱུད་ནས་བཟོ་སྐྲུན་བྱས་པ་ཡིན།

ལན་ཞུ དེ་ནི་ཆིན་རྒྱལ་རབས་སྔ་མའི་ཅན་ཡོན་ཁྲི་ལོ་གཉིས་པ་སྤྱི་ལོ་༣༦༦ལོར་བཟོ་སྐྲུན་བྱེད་མགོ་བརྩམས་ཤིང་ཝེ་
རྒྱལ་རབས་བྱང་མ་དང་ཝེ་རྒྱལ་རབས་ནུབ་མ་  ཀྲའོ་རྒྱལ་རབས་བྱང་མ། སུའེ་རྒྱལ་རབས།  ཐང་རྒྱལ་རབས། རྒྱལ་རབས་ལྔ། སུང་རྒྱལ་རབས།མི་ཉག། ཡོན་རྒྱལ་རབས་བཅས་རྒྱལ་རབས་རེ་རེའི་ནང་དུ་རྒྱུན་མཐུད་
ཀྱི་བཟོ་སྐྲུན་བྱས་པ་ཡིན།

༤  མོ་ཀོ་བྲག་ཕུག་དེ་རིག་གནས་སྒྱུ་རྩལ་གྱི་བང་མཛོད་ཅིག་ཡིན་ཟེར་བའི་རྒྱུ་མཚན་ཅི་ ཡིན།

ལན་ཞུ  བྲག་ཕུག་མང་བ་དང་ལྷ་སྐུ་གསོན་ཉམས་ལྡན་པ། ལྡེབས་རིས་མཚར་སྡུག་བཀྲ་བའི་ཁྱད་ཆོས་ལྡན་པ་མ་ཟད་
གཏེར་མའི་ཕུག་པ་ལས་གནའ་རབས་ཀྱི་དཔེ་རྙིང་འབོར་ཆེན་བྱུང་ལ་ཆོས་ལུགས་དང་། མཚན་ཉིད། རིག་གནས། སྒྱུ་རྩལ། ལོ་རྒྱུས་སོགས་ཕྱོགས་མང་པོའི་ཡིག་རིགས་འདུས་པས་སོ།

༥  མོ་ཀོ་བྲག་ཕུག་དེ་འཛམ་གླིང་ལ་སྐད་གྲགས་པའི་རྒྱུ་མཚན་གང་ཡིན།

ལན་ཞུ བྲག་ཕུག་མང་བ་དང་ལྷ་སྐུ་གསོན་ཉམས་ལྡན་པ། ལྡེབས་རིས་མཚར་སྡུག་བཀྲ་བའི་ཁྱད་ཆོས་ལྡན་པ་མ་ཟད་
གཏེར་མའི་ཕུག་པ་ལས་གནའ་རབས་ཀྱི་དཔེ་རྙིང་འབོར་ཆེན་བྱུང་ལ་ཆོས་ལུགས་དང་། མཚན་ཉིད། རིག་གནས། སྒྱུ་རྩལ། ལོ་རྒྱུས་སོགས་ཕྱོགས་མང་པོའི་ཡིག་རིགས་འདུས་པས་སོ།

༦  མོ་ཀོ་བྲག་ཕུག་ན་བྲག་ཕུག་ཅི་ཙམ་དང་ལྡེབས་རིས་ཅི་ཙམ། ལྷ་སྐུ་ཅི་ཙམ་བཅས་ཡོད།

ལན་ཞུ  བྲག་ཕུག་༤༩༢ཡོད་པ་དང་ལྡེབས་རིས་སྨི་གྲུ་བཞི་མ་བཞི་ཁྲི་ལྔ་སྟོང་ལྷག་དང་ལྷ་སྐུ་ཉིས་སྟོང་ལྷག་མཆིས།

༧མོ་ཀོ་བྲག་ཕུག་ནང་དུ་ཡོད་པའི་བོད་ཀྱི་རིག་གནས་དང་ལོ་རྒྱུས་སྐོར་གྱི་གནས་ཚུལ་གང་དག་གཙོ་བོར་བཟུང་ནས་ངོ་སྤྲོད་བྱས་ཡོད།

ལན་ཞུ  བོད་ཀྱི་ལོ་རྒྱུས་ཡིག་ཆ་དང་ལྷ་སྐུ། ལྡེབས་རིས་སོགས་གཙོ་བོར་བཟུང་ནས་བྲིས་ཡོད།

༨  གཤམ་གསལ་གྱི་སྟོང་ཆ་ཁ་སྐོང་དགོས།

1.ཏུན་ཧོང་ནི་རང་རྒྱལ་ཀན་སུའུ་ཞིང་ཆེན་གྱི་བྱང་མཐའི་ཤིན་ཅང་དང་འབྲེལ་མཚམས་ཀྱི་རྫོང་ཞིག་ཡིན་ལ་དེར་སྙན་པའི་གྲགས་པ་འཛམ་གླིང་ཡོངས་ལ་ཁྱབ་པའི་མོ་ཀོ་བྲག་ཕུག་ཡོད་པ་དང་མིང་གཞན་ལ་ལྷ་སྐུ་སྟོང་གི་བྲག་ཕུག་ཀྱང་ཟེར། དེའི་ནང་དུ་ལྡེབས་རིས་དང་། ལྷ་སྐུ་གཏེར་མའི་དཔེ་རྙིང་སོགས་རིག་གནས་སྒྱུ་རྩལ་ཕུན་སུམ་ཚོགས་པོ་ཡོད། 

2.ལོ་རྒྱུས་དེབ་ཐེར་དུ་བཀོད་པ་ལྟར་ན་སྤྱོ་ལོ་༧༨༡ནས་༨༤༨བར་གྱི་ལོ་ངོ་དྲུག་ཅུ་རེ་བདུན་གྱི་རིང་ལ་བོད་དམག་གིས་ཏུན་ཧོང་ལ་དབང་བསྒྱུར་བ་དང་དེར་བྲག་ཕུག་ཆིག་སྟོང་ལྷག་བརྐོས་ཡོད། དེ་ལས་བྲག་ཕུག་ཨང་༣༦༥པ་ནི་བོད་ཀྱི་བཙན་པོ་ཁྲི་གཙུག་ལྡེ་བཙན་གྱི་སྐུ་རིང་ལ་གསར་དུ་བཞེངས་པ་ཤེས་ཐུབ།

3.  མོ་ཀོ་བྲག་ཕུག་གི་ལྡེབས་རིས་མང་ཆེ་ཤོས་ནི་ཆོས་ལུགས་དང་འབྲེལ་བའི་གཏམ་རྒྱུད་ཡིན།

4.ཏུན་ཧོང་ཞེས་པའི་ས་མིང་མ་བྱུང་གོང་ལ་ས་ཆ་འདི་ལ་རི་བོ་རྩེ་གསུམ་ཞེས་ཟེར་འབོད་པ་དང་དེ་ནི་རིའི་མིང་ཡུལ་ལ་ཐོགས་པར་སྣང་ངོ་།

སློབ་ཚན་བཅུ་གཉིས་པ། ཕོ་བྲང་པོ་ཏ་ལ།
༡ མཁས་དབང་དུང་དཀར་བློ་བཟངའཕྲིན་ལས་ཀྱིས་མཛད་པའི་གསལ་བཤད་རྩོམ་ཡིག་ཅིག་གོ

༢ པོ་ཏ་ལ་ཞེས་པའི་དོན་གང་ཡིན།

པོ་ཏ་ལ་ཞེས་པ་དེ་ནི་ལེགས་སྦྱར་གྱི་སྐད་ཡིན་བོད་ཡིག་དུ་རི་བོ་གྲུ་འཛིན་ཞེས་ཟེར།

༣ཕོ་བྲང་པོ་ཏ་ལ་ས་ཆ་གང་འདྲ་ཞིག་ཏུ་གནས་ཡོད། རྒྱ་མཚོའི་ངོས་ལས་མཐོ་ཚད་རྨིད་༣༧༠༠ཙམ་ཡོད་པའི་དམར་པོ་རིའི་སྤོ་རུ་ཆགས་ཡོད།

༤ ཕོ་བྲང་པོ་ཏ་ལའི་མཐོ་ཚད་ལ་རྨིད་ག་ཚོད་དང་། རྒྱ་ཁྱོན་ཇི་ཙམ་ཡོད།

ཐོག་བརྩེགས་བཅུ་གསུམ་གྱིས་གྲུབ་པ་དང་། མཐོ་ཚད་ལ་རྨིད་༡༡༧ཡོད་ཅིང་། སྤྱིའི་རྒྱ་ཁྱོན་ ལ་རྨིད་གྲུ་བཞི་མ་ཆིག་ཁྲི་
གསུམ་སྟོང་༡༣༠༠༠ཙམ་ཡོད།

༥ ཕོ་བྲང་པོ་ཏ་ལ་དུས་རབས་ག་ཚོད་ལ་སུས་གསར་བཞེངས་མཛད་དམ།

དུས་རབས་བདུན་པའི་མགོར་རྒྱལ་པོ་སྲོང་བཙན་སྒམ་པོས་གསར་བཞེངས་མཛད་པ་ཡིན།

༦ རྒྱལ་པོ་སྲོང་བཙན་སྒམ་པོས་རྐྱེན་ཅི་ཞིག་ལ་བརྟེན་ནས་དམར་པོ་རིའི་སྟེང་ལ་ཕོ་བྲང་པོ་ཏ་ལ་བཞེངས་པ་རེད་དམ། ལན་ཞུ། ཐང་རྒྱལ་རབས་ནས་ཝུན་ཤིང་ཀོང་ཇོ་བཙུན་མོར་བཞེས་ པའི་དུས་རྒྱལ་པོ་རང་ཉིད་བཞུགས་སའི་
ཕོ་བྲང་དུ་ཕྱག་བཏབ་པ་ཡིན།

༧  ཕོ་བྲང་དཀར་པོ་སུས་ག་དུས་གསར་བཞེངས་གནང་ངམ།  ཏཱ་ལའི་སྐུ་ཕྲེང་ལྔ་པ་ངག་དབང་བློ་བཟང་རྒྱ་མཚོས་
སྤྱི་ལོ་༡༦༤༥ལོར་བསྐྲུན་མགོ་བརྩམས་ཤིང་སྤྱི་ལོ་༡༦༤༧ལོར་ལེགས་གྲུབ་བྱུང་།

༨ ཕོ་བྲང་དམར་པོ་ག་དུས་སུས་གསར་བསྐྲུན་བྱས།    སྡེ་སྲིད་སངས་རྒྱས་རྒྱ་མོཚོས་ཏཱ་ལའི་བླ་མ་སྐུ་ཕྲེང་ལྔ་པ་
སྐུ་འདས་ནས་ལོ་བརྒྱད་སོང་བའི་ལྕགས་རྟ་སྤྱི་ལོ་༡༦༩༠ལོར་སྐྲུན།
༩ པོ་ཏ་ལ་ཐོག་རྩེགས་༡༣ཡོད།
༡༠ པོ་ཏ་ལ་ཕོ་བྲང་དམར་པོ་དེ་ནི་བོད་བལ་རྒྱ་སོག་མི་རིགས་བཞིའི་བཟོ་བོ་རྣམས་ཀྱི་སྟོབས་ཤུགས་གཅིག་སྒྲིལ་གྱི་

རྣམ་པ་གཟུགས་སུ་བཀོད་པའི་སྒྱུ་རྩལ་མཚོན་བྱེད་ཡིན།

༡༡ ཕོ་བྲང་དམར་པོ་ནི་ཆོས་སྲིད་གཉིས་ཀ་ཟུང་འབྲེལ་བྱེད་དགོས་པའི་དབང་གིས་བཙུགས་པ་ཡིན།
སློབ་ཚན་བཅུ་གསུམ་པ།  གཞིས་ཀ་བསམ་གྲུབ་རྩེ་
༡ རྩོམ་པ་པོ་འཕྲིན་ལས་ཆོས་གྲགས་ལགས་ཀྱིས་མཛད་པའི་གསལ་བཤད་རྩོམ་ཡིག་ཅིག་ཡིན།
༢ གཞིས་ཀ་བསམ་གྲུབ་རྩེ་ཞེས་པའི་མིང་ཇི་ལྟར་ཐོགས་པ་ཡིན།ཕག་གྲུབ་སི་ཏུ་བྱང་ཆུབ་རྒྱལ་མཚན་གྱིས་གཞིས་ཆེན་
བཅུ་གསུམ་བརྒྱབ་པའི་རྟིང་མ་སྟེ་བསམ་པའི་དོན་ཐམས་ཅད་གྲུབ་པར་མཚོན་པས་ན་མྱང་སྨད་གཞིས་ཀ་བསམ་གྲུབ་རྩེ་ཞེས་སོ།
༣ གཞི་ཀ་བསམ་གྲུབ་རྩེའི་ཆགས་ཡུལ་གང་དུ་ཡིན། མྱང་སྨད་གཡས་རུའི་འདབས་ཀྱི་སའི་ལྟེ་བར་ཡིན།
༤ གཞི་ཀ་བསམ་གྲུབ་རྩེའི་ཕྱོགས་བཞིའི་བཀོད་པ་ཇི་ལྟར་ཞིབ་འབྲི་བྱས་ཡོད།
ཕྱོགས་བཞིར་སྐྱེས་མོས་ཚལ་བཞི་རྟེན་འབྲེལ་གྱི་ཆོས་ཉིད་དུ་གྲུབ་པ་སྟེ་ལྷོ་རུ་བཀྲ་ཤིས་དགེ་ ཚལ།ཤར་དུ་སྐྱིད་དགའ་ཚལ།བྱང་སྟོད་དུ་དགའ་བའི་ཚལ།ལྷོ་ནུབ་ཕྱོགས་སུ་ཀླུ་མོ་དགའ་ཚལ།
༥ གཞི་ཀ་བསམ་གྲུབ་རྩེ་ཐོག་མར་ཕྱག་འདེབས་མཁན་སུ་ཡིན།དེ་བཞེངས་ནས་ད་བར་ལོ་ག་ཚོད་སོང་ཡོད། ཕག་གྲུ་སི་ཏུ་བྱང་ཆུབ་རྒྱལ་མཚན་ཡིན་ཞིང་།ད་རག་བར་མི་ལོ་བདུན་བརྒྱ་ ཙམ་སོང་ཡོད།  
སློབ་ཚན་བཅུ་བཞི།  བསམ་ཡས་བཙུག་ལག་ཁང་།
༡ བསམ་ཡས་སུས་ག་དུས་བཞེངས་གནང་བ་རེད་
སྤྱི་ལོའི་དུས་རབས་བརྒྱད་པའི་དུས་དཀྱིལ་དུ་བཙན་པོ་ཁྲི་སྲོང་ལྡེ་བཙན་གྱི་དུས་སུ་བཞེངས་གནང་བ་རེད།

༢ སངས་རྒྱས་ཆོས་ལུགས་བོད་གང་ཅན་དུ་གདན་འདྲེན་མཁན་བཙན་པོ་སུ་ཡིན།

བཙན་པོ་སྲོང་བཙན་སྒམ་པོ་ཡིན

༣ ཆོས་རྒྱལ་མེས་དབོན་རྣམ་གསུམ་ནི་སྲོང་བཙན་སྒམ་པོ་དང་ ཁྲི་སྲོང་ལྡེ་བཙན། ཁྲི་རལ་པ་ཅན་ཡིན།

༤ བོད་དུ་སངས་རྒྱས་ཆོས་ལུགས་པའི་དགེ་འདུན་པའི་སྡེའི་ཐོག་མ་དེ་ཁྲི་སྲོང་ལྡེ་བཙན་གྱི་སྐབས་སུ་བསམ་ཡས་སུ་

གཙུག་ལག་ཁང་བཞེངས་རྗེས་དེར་བཙུགས་པ་རེད།

༥ བོད་དུ་ཡིག་སྒྱུར་ཁང་ཐོག་མར་དེ་སུས་གང་དུ་བཙུགས་ དེའི་མིང་ལ་གང་ཟེར།
བོད་དུ་ཡིག་སྒྱུར་ཁང་ཐོག་མ་དེ་ནི་བཙན་པོ་ཁྲི་སྲོང་ལྡེ་བཙན་གྱིས་བསམ་ཡས་གཙུག་ལག་ཁང་དུ་བཙུགས་ཏེ་སྒྲ་སྒྱུུར་རྒྱ་གར་གླིང་ཞེས་མིང་བཏགས་སོ།

༦ བསམ་ཡས་ལུགས་གསུམ་མི་འགྱུར་ལྷུན་གྱིས་གྲུབ་པའི་གཙུག་ལ་ཁང་ཞེས་ལུགས་གསུམ་ཞེས་བརྗོད་དོན་གང་ཡིན།

དེ་ནི་་དབུ་རྩེ་ཡང་ཐོག་རྒྱ་གར་གྱི་ལུགས་སུ་ཤིང་ལས་གྲུབ་པ་དང་བར་ཐོག་རྒྱ་ནག་གི་ལུགས་སུ་སོ་ཕག་ལས་གྲུབ་པ་

དང་འོག་ཐོག་བོད་ཀྱི་ལུགས་སུ་རྡོ་ལས་གྲུབ་པས་ལུགས་གསུམ་ཞེས་སོ།

༧བསམ་ཡས་གཙུག་ལག་ཁང་གི་གཞུང་སྒོའི་ལྷོ་ངོས་རྩིག་གྲམ་དུ་རྡོ་རིང་ཞིག་ཡོད་པ་དེ་ནི་བཙན་པོ་སུའི་སྐུ་དུས་སུ་

བཙུགས་པ་རེད།    རྡོ་རིང་དེ་ནི་བཙན་པོ་ཁྲི་སྲོང་ལྡེ་བཙན་གྱི་སྐུ་དུས་སུ་བཙུགས་པ་རེད།

སློབ་ཚན་བཅོ་ལྔ།  སྲོང་བཅན་སྒམ་པོ།

༡ སྲོང་བཙན་སྒམ་པོ་ཞེས་པའི་སློབ་ཚན་དེའི་རྩོམ་པ་པོ་ནི་དུང་དཀར་བློ་བཟང་འཕྲིན་ལས་ཡིན།
༢ སྲོང་བཙན་སྒམ་པོ་ཞེས་པའི་སློབ་ཚན་དེ་ནི་དུང་དཀར་ཚིག་མཛོད་ཆེན་མོ་ལས་བདམས་པ་ཡིན།

༣ མིང་ཚིག་འགྲེལ་པ།

འཁུ སྡང་བ་དང་ འཚེ་བ་ སྙིང་རིང་བ་ རྒོལ་བ་ ལྡོག་པ་སོགས་ཀྱི་དོན།  ལོག་ ངོ་ལོག་བྱེད་པའི་དོན།

༤ སྲོང་བཙན་སྒམ་པོ་ནི་མི་ཇི་འདྲ་ཞིག་ཡིན།

སྲོང་བཙན་སྒམ་པོ་ནི་བོད་ཀྱི་ལོ་རྒྱུས་ཐོག་ཆེས་ཕུལ་དུ་བྱུང་བའི་བཙན་པོ་ཡིན་པ་སྟེ། ཁོང་གིས་སྲིབ་དབང་བསྐྱངས་

རྗེས་ཆབ་སྲིད་དང་། དཔལ་འབྱོར། དམག་དོན། ཁྲིམས་ལུགས། རིག་གནས་བཅས་ཀྱིུ་ཐད་ལ་བླ་ན་མེད་པའི་མཛད་རྗེས་

བཞག་ཡོད་

༥ སྲོང་བཙན་སྒམ་པོ་ཞེས་པའི་མཚན་དེ་ག་དུས་སུས་བཏགས་པ་ཡིན།
སྲོང་བཙན་སྒམ་པོ་ཞེས་པའི་མཚན་དེ་ནི་བློན་པོ་རྣམས་ཀྱིས་བཙན་པོས་སྲིད་དབང་བཟུང་རྗེས་གསོལ་བ་ཞིག་ཡིན།

༦ སྲོང་བཙན་སྒམ་པོ་ཞེས་པའི་མཚན་དེའི་གོ་དོན་གང་འདྲ་ཡིན།

རྒྱུད་དྲང་ཞིང་སྲོང་བ། ཁྲིམས་ལ་ཉེ་རིང་མེད་པས་བཀའ་བཙན་པ་དང་། མི་སུས་ཀྱང་ཁོང་གི་བསམ་ཚུལ་རྟོགས་མི་

ཐུབ་པར་ཐུགས་སྒམ་པོ་ཡོད་པ་བཅས་ཀྱི་སྒོ་ནས་མཚན་དེ་ལྟར་བཏགས།

༧ སྲོང་བཙན་སྒམ་པོ་ནི་གྲོང་ཁྱེར་ལྷ་སའི་ཤར་ཕྱོགས་མལ་གྲོ་རྒྱ་མ་ཕོ་བྲང་བྱམས་པའི་མི་འགྱུར་གླིང་དུ་ཡབ་གནམ་

རི་སྲོང་བཙན་དང་ཡུམ་འབྲི་བཟའ་ཐོད་དཀར་ཚེ་སྤོང་བཟའ་རྒྱལ་གཉིས་ཀྱི་སྲས་སུ་༦༡༧ལོར་འཁྲུངས་པ་དང་།

སྤྱི་ལོ་༦༥༠ལོར་དགོངས་པ་རྫོགས།

༨ བོད་ཀྱི་བཙན་པོ་ཐོག་མ་དེ་སུ་ཡིན།

བོད་ཀྱི་བཙན་པོ་ཐོག་མ་ནི་གཉའ་ཁྲི་བཙན་པོ་ཡིན།
༩ སྲོང་བཙན་སྒམ་པོའི་མཛད་རྗེས་ཆེ་བ་དྲུག་གང་ཡིན།

དགུང་ལོ་ཆུང་དུས་རྒྱལ་སྲིད་བསྐྱངས་ཏེ་ཕྱི་ནང་གི་དུས་ཟིང་བདེ་འཇགས་བཏང་ནས་བོད་ཡོངས་གཅིག་གྱུར་བཟོས་པ

སྲིང་དབང་གི་གནས་གཞི་ལྷ་སར་སྤོས་ནས་འཛུགས་སྐྲུན་རྒྱ་ཆེར་མཛད་པ།

འཛམ་གླིང་གི་ཆེས་སྔོན་ཐོན་གྱི་ཡི་གེའི་གྲས་སུ་སླེབས་པའི་བོད་ཡིག་གསར་གཏོད་གནང་བ།

སྤྱི་ཚོགས་ཀྱི་སྒྲིག་སྲོལ་དང་ཁྲིམས་ལུགས་གཏན་ལ་ཕབ་ནས་རྒྱལ་ཁམས་བདེ་བ་བསྐྱངས་པ

ཞིང་འབྲོག་ཐོན་སྐྱེད་གོང་འཕེལ་གྱི་བྱ་ཐབས་ལག་བསྟར་བྱེད་པ།
ཁྱིམ་མཚེས་རྒྱལ་ཁབ་དང་སྤུན་ཟླའི་མི་རིགས་དབར་མཛའ་མཐུན་གྱི་འབྲེལ་བ་བཙུགས་པ།

སློབ་ཚན་བཅུ་དྲུག  སློབ་དཔོན་ཐོན་མི།

༡ ད་ལྟ་ང་ཚོས་སྤྱོད་བཞིན་པ་དེ་སུས་ནམ་ཞིག་སུས་གསར་གཏོད་བྱེད་པ་ཡིན།
བོད་ཡིག་འདི་ནི་དུས་རབས་སྐབས་ཆོས་རྒྱལ་སྲོང་བཙན་སྒམ་པོའི་སྐུ་རིང་ལ་ཐོན་མིས་སམ་བྷོ་ཊས་གསར་བབཟོ་བྱས་པ་ཡིན།

༢ ཐོན་མི་རྒྱ་གར་དུ་ལོ་ག་ཚོད་བཞུགས་པ་དང་སློབ་དཔོན་སུ་དང་སུ་བསྟེན་པ་ཡིན།

ཐོན་མི་རྒྱ་གར་དུ་ལོ་བདུན་བཞུགས་པ་དང་ཁོང་གིས་སློབ་དཔོན་དུ་བྲམ་ཟེ་བྱིན་ཀ་བསྟེན་ནས་ཡིག་རིགས་དུ་མ་ལ་

མཁས་པར་སྦྱངས་པ་དང་། པཎྟི་ཏ་ལྷ་རིག་སེང་གེ་བསྟེན་ནས་སྒྲ་མདོ་མང་པོ་དང་ལུགས་ཀྱི་བསྟན་བཅོས་སོགས་

བསླབས་པའོ།
༣ ཐོན་མི་སམ་བྷོ་ཊ་ལ་སློབ་དཔོན་ཞེས་པསི་མིང་ཇི་ལྟར་ཐོགས་པ་ཡིན།

རྒྱལ་པོ་སྲོང་བཙན་སྒམ་པོས་ཐོན་མི་སློབ་དཔོན་དུ་བསྟེན་ཞིང་བཀུར་བསྟི་དང་སྲི་ཞུ་བློར་མི་ཤོང་བ་མཛད་པས་སློབ་དཔོན་ཐོན་མི་སམ་བྷོ་ཊ་ཞེས་གསོལ་ལོ།

༤ སློབ་དཔོན་ཐོན་མིས་བོད་ཡིག་ཇི་ལྟར་བཟོས་པ་དང་ བོད་ཀྱི་ཡིག་གཟུགས་འབྲི་བའི་དཔེ་གང་ལ་བྱས་པ་ཡིན་།
སློབ་དཔོན་ཐོན་མིས་བོང་རང་གི་སྐད་ཀྱི་གདངས་གཞིར་བཞག་པ་དང་ རྒྱ་གར་གྱི་ཡི་གེ་ལས་བོད་རང་ལ་མཁོ་བ་

རྣམས་བླངས་མི་འཁོ་བ་རྣམས་དོར་མེད་པ་གསར་དུ་བསྣན་ནས་བོད་ཡིག་གི་སྲོལ་བཏོད་ཅོང་།ལཉྫ་ལ་དཔེ་བྱས་ནས་དབུ་ཅན་དང་ཝརྟུ་ལ་དཔེ་བྱས་ནས་དབུ་མེད་ཀྱི་ཡིག་གཟུགས་འབྲི་བའི་སྲོལ་གཏོད་པའོ།
༥ ཡོན་ཏན་གཞི་མ་ནི་ཡི་གེ་ཡིན་ཟེར་དོན་ཅི་ཡིན།

རྒྱལ་ཁབ་དང་མི་རིགས་གང་ཡིན་ཡང་སྲིད་འབྱོར་རིག་གསུམ་གྱི་ཤེས་བྱ་རྣམས་ཡི་གེའི་ལམ་ནས་དར་སྤེལ་དང་རྒྱུད་འཛིན་བྱེད་པའི་རྩ་བ་ཡི་གེ་ལ་རག་ལས་པས་ཡི་གེ་ནི་ཡོན་ཏན་ཀུན་གྱི་གཞི་མ་ཡིན་ཞེས་བརྗོད་ཆོག།

༦ སློབ་པོན་ཐོན་མིས་ཡི་གེ་གང་ཞིག་ལ་དཔེ་བལྟས་ནས་བོད་ཡིག་གསར་བཟོ་གཅིག་བསྒྱུར་བྱས་པ་ཡིན།

སློབ་དཔོན་ཐོན་མིས་རྒྱ་གར་གྱི་ཡི་གེ་དཔེ་བལྟས་ཏེ་བོད་ཡིག་གསར་བཟོ་གཅིག་གྱུར་བྱས་པ་ཡིན།
༧ བོད་ཀྱི་ཡི་གེ་བྱུང་ཚུལ་ལ་ལྟ་ཚུལ་མི་འདྲ་བ་གཉིས་ཡོད་པ་་དེ་གང་ཡིན།

ད་ལྟ་སྤྱོད་བཞིན་པའི་བོད་ཡིག་འདི་ནི་སྲོང་བཙན་སྒམ་པོའི་སྐབས་སུ་ཐོན་མིས་གསར་བཟོ་མཛད་པ་ཡིན

བོན་རྣམས་ཀྱིས་སྲོང་བཙན་སྒམ་པོའི་གོང་ནས་བོད་ཡིག་ཡོད་པར་བཤད་པ་དེའོ།

སློབ་ཚན་བཅུ་བདུན། ཐང་སྟོང་རྒྱལ་པོ།
༡ 《ཐང་སྟོང་རྒྱལ་པོ》ཞེས་པའི་རྩོམ་ཡིག་འདིའི་རྩོམ་སྟངས་གང་ཡིན་ནམ། 

ལན་དུ  《ཐང་སྟོང་རྒྱལ་པོ》ཞེས་པའི་རྩོམ་སྟངས་ནི་ལོ་རྒྱུས་མི་སྣ་ངོ་སྤྲོད་བྱེད་པའི་གསལ་བཤད་རྩོམ་ཡིག་ཡིན།  

༢ ཐང་སྟོང་རྒྱལ་པོའི་མཛད་རྗེས་གཙོ་བོ་གང་ཡིན་ནམ། 

ལན་དུ  ཐང་སྟོང་རྒྱལ་པོའི་མཛད་རྗེས་གཙོ་བོ་གཉིས་ནི་བོད་ཀྱི་འགྲིམ་འགྲུལ་བྱ་གཞག་ཐད་ལྕགས་ཟམ་གསར་སྐྲུན་

གནང་བ་དང་རིག་གནས་ཐད་བོད་ཀྱི་ལྷ་མོའི་འཁྲབ་གཞུང་གསར་གཏོད་གནང་བ་དེ་གཉིས་ཡིན། 

༣ ཐང་སྟོང་རྒྱལ་པོས་ལྕགས་ཟམ་དང་ཤིང་ཟམ་ཁྱོན་ཇི་ཙམ་གསར་སྐྲུན་གནང་ཡོད་དམ། 

ལན་དུ  ཐང་སྟོང་རྒྱལ་པོས་ལྕགས་ཟམ་ཁྱོན་ལྔ་བཅུ་ང་བརྒྱད་དང་ཤིང་ཟམ་ཁྱོན་༥༨གསར་སྐྲུན་གནང་ཡོད། 

༤  ཐང་སྟོང་རྒྱལ་པོས་ཐེངས་དང་པོ་དང་མཐའ་མཇུག་བསྐྲུན་པའི་ལྕགས་ཟམ་གང་ཡིན་ནམ། 

ལན་དུ  ཐང་སྟོང་རྒྱལ་པོས་ཐེངས་དང་པོ་ནི་སྤྱི་ལོ་1430ལོར་བསྐྲུན་པའི་སྐྱིད་ཆུའིལྕགས་ཟམ་དེ་ཡིན་པ་དང་
མཐའ་མཇུག་ནི་སྤྱི་ལོ་1485ལོར་བསྐྲུན་པའི་ཡར་ཀླུང་ཉ་མགོ་གྲུ་ཁའི་ལྕགས་ཟམ་དེ་ཡིན། 

༥ ཐང་སྟོང་རྒྱལ་པོས་གངས་ཅན་ལྗོངས་འདིར་ཐོག་མར་ལྕགས་ཟམ་གསར་གཏོད་གནང་བར་ཕུད་ད་དུང་གང་ཞིག་

གསར་གཏོད་བྱས་ཡོད། ལན་དུ། བོད་ཀྱི་ཁྲབ་གཞུང་གསར་གཏོད་བྱས་ཡོད།

༦ བོད་ཀྱི་ལྷ་མོའི་འཁྲབ་གཞུང་ཆེན་པོ་བརྒྱད་གང་དག་ཡིན་ནམ། 

ལན་དུ  བོད་ཀྱི་ལྷ་མོའི་འཁྲབ་གཞུང་ཆེན་པོ་བརྒྱད་ནི།  

1 འགྲོ་བ་བཟང་མོ།  2 པད་མ་འོད་འབར།  3 སྣང་ས་འོད་འབུམ།  4 ཆོས་རྒྱལ་ནོར་བཟང་། 

5 དྲི་མེད་ཀུན་ལྡན།  6 རྒྱ་བཟའ་བལ་བཟའ།  7  གཟུགས་ཀྱི་ཉི་མ།  8 གཅུང་པོ་དོན་ཡོད་དོན་གྲུབ་བཅས་ཡིན། 

༧ ཐང་སྟོང་རྒྱལ་པོས་ལྕགས་ཟམ་བསྐྲུན་པ་དེས་བོད་ཀྱི་འགྲིམ་འགྲུལ་དང་དཔལ་འབྱོར་ཐད་ལ་ནུས་པ་གང་ཐོན་ཡོད་དམ། 

ལན་དུ  དབུས་གཙང་ཁམས་གསུམ་གྱི་མི་རྣམས་ཕན་ཚུན་འགྲོ་འོང་དང་འགྲིམ་འགྲུལ་ཇེ་བདེར་བཏང་ནས་ཚོང་

ཟོག་བརྗེ་རེས་དང་དཔལ་འབྱོར་འཕེལ་རྒྱས་ལ་སྐུལ་འདེད་བཏང་བ། ཟམ་པ་བཟོ་སྐྲུན་གྱི་ཤེས་ལྡན་མི་སྣ་སྐྱེད་སྲིང་བྱས་པ།

ཟམ་པ་བཟོ་སྐྲུན་གྱི་མཐུན་རྐྱེན་སྒྲུབ་ཕྱིར་ལྷ་མོའི་འཁྲབ་སྟོན་བྱས་ཏེ་རིག་གནས་སྒྱུ་རྩལ་དར་སྤེལ་གཏོང་རྒྱུར་ནུས་པ་ཆེན་པོ་ཐོན་ཡོད། 

༨  ཐང་སྟོང་རྒྱལ་པོ་ཕ་མའི་བཏགས་པའི་མིང་ལ་ཅི་ཟེར། ཆོས་མིང་ལ་ཅི་ཟེར། ལྕགས་ཟམ་མང་པོ་བཙུགས་པའི་མཚན་

ལ་ཅི་བཏགས་པ་ཡིན།ཕ་མསབཏགས་པས་མཚན་ལ་ཁྲོ་བོ་དཔལ་ལྡན་ཟེར།ཆོས་མིང་ལ་བརྩོན་འགྲུས་བཟང་པོ་ཞེས་གསོལ་བ་དང་ལྕགས་ཟམ་བཙུགས་པས་མཚན་ལ་གྲུབ་ཐོབ་ལྕགས་ཟམ་པ་ཞེས་སྙན་པའི་གྲགས་པ་ཕྱོགས་ཀུན་དུ་ཁྱབ་པ་གྱུར་ཏོ།

༩  ཐང་སྟོང་རྒྱལ་པོ་ཞེས་པའི་མཚན་དེ་ཇི་ལྟར་ཐོགས་པ་ཡིན།

ཁྱབ་གདལ་ཆེན་པོའི་ཐང་ཆེན་ན། སྟོང་ཉིད་རྟོགས་པའི་རྣལ་འབྱོར་བ། འཇིག་རྟེན་རྒྱལ་པོ་ལྟ་བུར་བཞུགས།དེ་ཕྱིར་ཐང་

སྟོང་རྒྱལ་པོ་ཐོགས།

སློབ་ཚན་བཅོ་བརྒྱད།  བེེེེ་རོ་ཙ་ན།

